REZIME RADA

U magistarskom radu obrađena je profesionalna orijentacija i zakonski okviri za njeno provođenje u Bosni i Hercegovini. Profesionalna orijentacija je definirana kroz svoje faze, psihofizičke mogućnosti gluhih i zahtjeve radnog mjesta, te trenutno stanje na ovom području u Bosni i Hercegovini. Ispitivanje je izvršeno na uzorku n=86 ispitanika, koji je podijeljen na 2 subuzorka. Prvi subuzorak činili su gluhi ispitanici (n=47) koji pohađaju specijalizirane ustanove za odgoj, obrazovanje i rehabilitaciju slušanja i govora u Tuzli, Sarajevu i Banja Luci. Na ovaj način su obuhvaćena gluha lica iz cijele zemlje, koja pohađaju ovaj vid obrazovanja. Drugi subuzorak su činili prosvetno pedagoški radnici (n=39), zaposleni u navedenim ustanovama, a koji su direktno uključeni u procese profesionalne orijentacije. Za ispitivanje profesionalne orijentacije gluhih, korištena su dva sistema varijabli, od kojih je jedan sistem modalne varijable oba subuzorka, a drugi sistem činio je 10 varijabli sačinjenih za potrebe ovog istraživanja. U evaluaciji rezultata istraživanja, korištena je deskriptivna analiza, diskriminacijska analiza, multikorelacijska i faktorska analiza, a rezultati ukazuju da se profesionalna orijentacija u Bosni i Hercegovini ne temelji na zakonomjernostima zakonodavnih i stručnih postulata, postojanje umjerene korelacije u stavovima gluhih ispitanika i prosvetno pedagoških radnika o profesionalnoj orijentaciji, pri čemu kanonička korelacija iznosi r=0,473.  Uzroci tih povezanosti, testirani su na razinama statističke značajnosti od P=0,05 uz izračunavanje Wilks ove Lambde (0,777) i primjenu X2 testa (19,978).  

